
ABSTRAK

Penglibatan komuniti sebagai pengusaha kecil dalam sektor pelancongan seringkali
menimbulkan tanda tanya tentang sejauhmanakah keupayaan penduduk tempatan
melibatkan diri dalam aktiviti perkhidmatan pelancongan di kawasan destinasi.
Mereka diukur dari segi keupayaan untuk bersaing dan kemampuan untuk mengekal
serta memajukan produk perkhidmatan pelancongan. Sumbangannya dalam konteks
pembangunan ekonomi tempatan dengan penyediaan peluang pekerjaan dan
membangunkan industri pelengkap yang lain telah menjadikan aktiviti pemiagaan di
sektor ini mula mendapat tempat di kalangan komuniti tempatan. Justeru, kini sektor
perkhidmatan penginapan berskala kecil telah didominasi oleh penduduk tempatan
yang mulai berani serta gigih menceburi bidang ini. Kajian ini dilakukan adalah untuk
melihat penglibatan komuniti tempatan dalam perkhidmatan penginapan berskala
kecil di pesisir pantai Terengganu. Faktor-faktor yang mendorong kepada penglibatan
mereka sebagai pengusaha dan manfaat yang dinikmati hasil daripada penglibatan
tersebut merupakan fokus utama kajian ini. Sumber utama data adalah melalui keija
lapangan menggunakan borang soalselidik di kalangan 23 pengusaha penginapan
berskala kecil serta temubual dan pemerhatian di kawasan kajian. Soalan-soalan
dalam borang soalselidik menumpukan kepada pembentukan profil pengusaha,
latarbelakang perkhidmatan penginapan berskala kecil, pandangan mereka terhadap
tujuan penglibatan  serta manfaat daripada penglibatan tersebut. Di samping
pengusaha penginapan berskala kecil sebagai responden utama, temubual di kalangan
ahli komuniti tempatan lainnya juga dilakukan dalam usaha mengenalpasti persepsi
mereka berhubung penglibatan penduduk tempatan dalam penginapan berskala kecil.
Hasil kajian merumuskan bahawa faktor ekonomi adalah faktor utama yang
mendorong penglibatan mereka sebagai pengusaha. Dalam tesis ini ditonjolkan
bahawa manfaat penglibatan dalam penginapan berskala kecil bukan sahaja dinikmati
oleh pengusaha itu sendiri dan kaum keluarga terdekat, bahkan juga melimpah kepada
komuniti tempatan. Di samping manfaat ketara dalam konteks faedah ekonomi seperi
peluang pekerjaan, pertambahan pendapatan serta jaringan ekonomi setempat, faedah
lainnya seperti peningkatan semangat komuniti dan penjanaan pembangunan fizikal
juga dinikmati penduduk di kawasan kajian. Walaupun kajian mendapati penglibatan
dalam penginapan berskala kecil membawa manfaat kepada pengusaha dan ahli
komuniti tempatan lainnya juga, namun masih wujud kekangan-kekangan seperti
dalam mendapatkan pinjaman kewangan serta sikap pengusaha sendiri yang dilihat
menjadi penghalang kepada penglibatan yang lebih berkesan.

ABSTRACT

The community participation as entrepreneurs in the small-scale tourism
accommodation sector often raised doubt about the ability of local community to
participate in the business of providing tourism services in the destination areas. They
are assessed on their ability to compete and to develop tourism products and services.
Tourism contribution in the development of local economy by virtue of providing job
opportunities in this sector and helping develop complement-industries, begin to
attract local participation. Thus, small-scale tourism accommodation sector is
gradually being dominated by local people who are determined enough to get involved
in this field. Therefore, the focus of this study is to explore the participation among
local people in the small-scale accommodation sector in the coastal areas of
Terengganu. Factors leading to their participation as small-scale tourism
accommodation entrepreneurs and the benefits from their involvement are the main
focus of this research. The principal source of data is my fieldwork consisting of
surveys among 23 small-scale tourism accommodation entrepreneurs, as well as
interviews and observations in the research areas. Questions in survey were structured
in such a way to determine the profile of small-scale tourism accommodation
entrepreneurs, the background of small-scale tourism accommodation services, the
perceptions regarding their motive for participation and the benefits reaped from such
involvement. Apart from small-scale tourism accommodation entrepreneurs as the
main respondents, interviews were conducted among local community members to
gain their perspectives on the involvement of local people in the small-scale
accommodation services. Research findings indicate that the primary motive behind
such participation is economic in nature. It is highlighted in this research that the
participation of local entrepreneurs in the small-scale accommodation sector not only
benefits the entrepreneurs themselves and their immediate family members, but also
the local community as well. Apart from significant economic benefits such as the job
opportunities, better income and local networking, other benefits such as strengthened
community spirits and improved public infrastructures can be observed in the research
areas. Although the participation of local entrepreneurs in the small-scale tourism
accommodation sector benefits the local community, yet limitations exist such as in
getting loan and the attitude of the entrepreneurs themselves that makes it difficult to
achieve effective participation.



